
కేసీఆర్..
గెట్ వెల్ సూన్
ప్రముఖుల ఆకాంక్ష

బీఆర్ఎస్ అధినేత, తెలంగాణ మాజీ సీఎం  కేసీఆర్ త్వరగా కోలుకో -
వాలని జనసేనాని చీఫ్ పవన్ కల్యాణ్ ఆకాంక్షించారు. కేసీఆర్ కు 
గాయమైందని తెలిసి బాధపడ్డా నన్న ఆయన....కేసీఆర్ సంపూరణ్ంగా 
కోలుకోవాలని భగవంతుడిని ప్రార్థిస్తున్నట్లు  వెల్లడించారు. ఎన్నో 
సవాళ్లను అధిగమించిన కేసీఆర్, ఈ అనారోగ్య పరిస్థితులనూ మనో-
ధైర్యంతో అధిగమిస్తారనే నమ్మకం తనకు ఉందని విశ్వాసం వ్యక్తం 
చేశారు. పూర్తి ఆరోగ్యంతో మళ్లీ ప్రజలకు, సమాజానికి తన సేవలు 
కొనసాగిస్తారని ఆకాంక్షిస్తున్నట్లు  తెలిపారు. కేసీఆర్ ఆరోగ్య పరిస్థితి-
పై యశోద ఆస్పత్రి వైద్యులు హెల్త్ బులెటిన్ విడుదల చేశారు. ఆయన 
ఆరోగ్యం నిలకడగా ఉందని చెప్పారు. కేసీఆర్ ఎడమ కాలి తుంటి 
ఎముక మార్పిడి చేయాలని 

తెలంగాణ అసెంబ్లీ తొలి సమావేశాలకు ప్రొటెం స్పీకర్గా  ఎవరు వ్యవ-
హరిస్తారనేది చర్చకు ఎండ్ కార్డు  పడింది. ఎంఐఎం పార్టీకి చెందిన 
ఎమ్మెల్యే అక్బరుద్దీన్ ఒవైసీ ప్రొటెం స్పీకర్గా  వ్యవహరించనున్నారు. 
డిసెంబరు 9న కొత్త సభ కొలువుదీరి.. ఎన్నికైన ఎమ్మెల్యేలు ప్రమా-
ణస్వీకారం చేయనున్నారు. కొత్తగా ఎన్నికైన సభ్యులతో మొదటగా 
ప్రమాణ స్వీకారం చేయించి స్పీకర్ను ఎన్నుకునేంత వరకు ప్రొటెం 
స్పీకర్ బాధ్యతలు నిర్వహించాల్సి ఉంటుంది.  ప్రొటెం స్పీకర్గా  వ్య-
వహరించమని కాంగ్రెస్ కోరడంతో.. అక్బరుద్దీన్ అంగీకరించారు.  
ప్రొటెం స్పీకర్ ముందుగా సభ్యులతో ప్రమాణ స్వీకారం చేయిస్తారు. 
అనంతరం స్పీకర్, డిప్యూటీ స్పీకర్ ఎన్నిక జరుగుతుందిశాసనసభ 
స్పీకర్గా  వికారాబాద్ ఎమ్మెల్యే గడ్డం ప్రసాద్కుమార్ను కాంగ్రెస్ ఎంపిక 
చేసింది.  కాంగ్రెస్కు 64 సభ్యుల బలం ఉండగా, మిత్రపక్షమైన సీపీఐకి 
ఒక స్థా నం ఉంది. మెజారిటీ స్పష్టంగా ఉన్నందున స్పీకర్ ఎంపిక లాం -
ఛనప్రాయం కానుంది. అధిష్ఠా నం అన్ని కోణాల్లో  ఆలోచించి దళిత 
వర్గా నికి చెందిన ప్రసాద్ను స్పీకర్ పదవికి ఎంపిక చేసినట్లు  తెలుస్తోంది.
మూడు రోజుల పాటు సమావేశాలు
 తెలంగాణలో కాంగ్రెస్ ప్రభుత్వం కొలువుదీరింది. సీఎంగా రేవంత్రెడ్డి 
11 మంది ఎమ్మెల్యేలు మంత్రులుగా ప్రమాణస్వీకారం చేశారు.  నిన్న 
గురువారం) తొలి కేబినెట్ సమావేశం కూడా నిర్వహించారు. ఆరు గ్యా -
రెంటీలపై చర్చించారు. అలాగే రేపు (శనివారం) తెలంగాణ అసెంబ్లీ 
సమావేశం నిర్వహించాలని  కూడా నిర్ణయించారు సీఎం రేవంత్రెడ్డి. 

తెలంగాణ అసెంబ్లీ ఎన్నికల్లో  గెలిచిన ఎమ్మెల్యేలు...  శాసనసభలో ప్ర-
మాణస్వీకారం చేయించేందుకు ఈ సెషన్ నిర్వహించబోతున్నారు. 
ఎమ్మెల్యేలతో ప్రమాణస్వీకారం చేయించేందుకు ప్రొటెం స్పీకర్ను గవ-
ర్నర్ తమిళిసై నియమించనున్నారు.
ఇవాళ  ఈ ప్రక్రియ  జరగనుంది. ప్రొటెం స్పీకర్ గర్నవర్ సమక్షంలో 
రాజ్భవన్లో  ప్రమాణస్వీకారం చేయాల్సి ఉంటుంది. ఆ తర్వాత ప్రొటెం 
స్పీకర్ శాసనసభలో అధ్యక్ష స్థా నంలో ఉండి.. 118  మంది ఎమ్మెల్యే -
లతో ప్రమాణస్వీకారం చేయిస్తారు. ప్రొటెం

ఇక ఆర్టీసీ బస్సుల్లో
మహిళలకు

అమల్లో కి వచ్చిన ఫస్ట్  గ్యారంటీఫ్రీ

అనుకున్నట్లు గానే తెలంగాణ సీఎం రేవంత్రెడ్డి స్వీకారం చేసిన మరుసటి రోజే.. ప్రజాదర్బార్ను 
ప్రారంభించారు. శుక్రవారం ఉదయం హైదరాబాద్లో ని జ్యోతిబాఫూలే ప్రజాభవన్ వద్దకు వచ్చిన 
ప్రజల నుంచి స్వయంగా అర్జీలను స్వీకరించారు ముఖ్యమంత్రి. క్యూలైన్లలో ఉన్న ప్రజల నుంచి 
వినతిపత్రాలను తీసుకున్న సీఎం పరిశీలించి అధికారులకు ఆదేశాలు ఇచ్చారు. వారి సమస్యల పరి -
ష్కారానికి హామీ ఇచ్చారు ముఖ్యమంత్రి రేవంత్ రెడ్డి.తెలంగాణ ప్రజా భవన్ తొలిరోజు జనాలతో 
కళకళలాడింది. సీఎం రేవంత్ రెడ్డికి తమ కష్టా లు చెప్పుకోడానికి ఉదయాన్నే ప్రజలు ప్రజా భవన్ 
ముందు క్యూ కట్టా రు. అక్కడ పోలీసులు తోపులాట జరగకుండా ప్రత్యేక ఏర్పాట్లు  చేశారు.
ముఖ్యమంత్రిగా ప్రమాణ స్వీకారం చేసిన రోజే.. ప్రజా భవన్ లో మీకోసం గేట్లు  తెరుచుకుని 
ఉంటాయి వచ్చేయండి అంటూ రేవంత్ రెడ్డి పిలుపునివ్వడంతో ఈరోజు ప్రజలు తమ అర్జీలు 
తీసుకుని ప్రజా భవన్ కి వచ్చారు. ప్రజా దర్బార్ లో వారు సీఎంకు

జనాలతో ప్రజా భవన్ 

కళకళ
సమస్యలతో  రేవంత్ చెంతకు

తెలంగాణ ఎన్నికల ప్రచారంలో 
కాంగ్రెస్ ఇచ్చిన ఆరు హామీల 
అమలుపై ప్రభుత్వం వేగంగా 
చర్యలు చేపట్టిం ది. ఇందులో 
భాగంగా రాష్ట్ రంలో మహిళలకు 
ఉచిత బస్సు ప్రయాణాన్ని 
డిసెంబర్ 9నుంచే 
ప్రారంభించాలని తెలంగాణ రా -
ష్ట్ రంలోని కాంగ్రెస్ ప్రభుత్వం నిర్ణ -
యించింది. ఈ మేరకు ఇప్పటికే 
తెలంగాణ రాష్ట్ర  రోడ్డు  రవాణా 
సంస్థ  (టిఎస్ఆర్టిసి) సజావుగా 
అమలు చేయడానికి రంగం 
సిద్ధం చేసే ప్రక్రియను 
ప్రారంభించింది.  ఈ నేపథ్యంలో -
నే టిఎస్ఆర్టిసి సంస్థ  ఆపరేషన్స్ 
ఈడీ మునిశేఖర్ నేతృత్వంలో 
అధికారుల బృందం గురువారం 
హుటాహుటిన కర్ణా టకకు 
వెళ్లింది. కర్ణా టక  రాష్ట్ రంలో మహి -
ళలకు ఉచిత ప్రయాణ 
సదుపాయం అమలుతీరు, 
సంస్థపై ఆర్థిక ప్రభావం, ప్రభు -
త్వం నుంచి అందే ఆర్థికసాయం 
తదితర వివరాలను అక్కడి అధి -
కారులతో చర్చించి అన్ని విష -
యాలను తెలుసుకున్నారు. 

ప్రొటెం స్పీకర్ గా 
అక్బరుద్దీ న్

2 జనరల్ న్యూస్
శనివారం

	  మొదటిపేజీ తరువాయి

కేసీఆర్.. గెట్ వెల్ సూన్
వెల్లడించారు. బాత్రూమ్లో  జారిపడటంతో కేసీఆర్ ఎడమ కాలి తుంటి ఎముక విరి -
గిందన్న వైద్యులు,  ప్రస్తుతం ఆయన ఆరోగ్య పరిస్థితి నిలకడగా ఉందని చెప్పారు. 
ఎడమ కాలి తుంటి ఎముక మార్పిడి చేయాలని, కేసీఆర్ కోలుకునేందుకు 6 నుంచి 
8 వారాలు పడుతుందన్నారు. ప్రస్తుతం వైద్యుల పర్యవేక్షణలో ఆయన ఉన్నారని 
హెల్త్ బులెటిన్లో  తెలిపారు.
గులాబీ దళపతి కేసీఆర్ ఆరోగ్యంపై ముఖ్యమంత్రి రేవంత్రెడ్డి ఆరా తీశారు. కేసీఆర్ 
ఆరోగ్య పరిస్థితిని పర్యవేక్షించాలని అధికారులను సీఎం ఆదేశించారు. కేసీఆర్ 
ఆరోగ్యంపై సమాచారాన్ని తనకు తెలియజేయాలని రాష్ట్ర వైద్యఆరోగ్యశాఖ కార్య-
దర్శి రిజ్వీకి ఆదేశాలు జారీ చేశారు. సీఎం ఆదేశాలతో సోమాజిగూడలోని యశోద 
ఆస్పత్రికి రిజ్వీ వెళ్లా రు. కేసీఆర్ ఆరోగ్య పరిస్థితిపై వైద్యులతో మాట్లా డిన రిజ్వీ...ఆ 
తర్వాత సీఎం రేవంత్ కు పరిస్థితిని వివరించారు.  కేసీఆర్ ఆరోగ్యంపై ప్రధాన మంత్రి 
నరేంద్ర మోదీ స్పందించారు. కేసీఆర్కు గాయమైన విషయం తెలియగానే చాలా 
బాధపడ్డట్లు  సోషల్ మీడియా వేదికగా తెలిపారు. ఆయన త్వరగా కోలుకోవాలని, 
మంచి ఆరోగ్యంతో ఉండాలని దేవుడిని ప్రార్థిస్తున్నట్లు  ట్వీట్ చేశారు.

చాలా బాధపడ్డా నన్న కేంద్ర మంత్రి కిషన్ రెడ్డి
కేసీఆర్ ఆరోగ్యంపై కేంద్రమంత్రి కిషన్ రెడ్డిస్పందించారు. కేసీఆర్కు గాయమైన 
విషయం తెలియగానే చాలా బాధపడ్డట్లు  ప్రముఖ సామాజిక మాధ్యమం ఎక్స్ 
వేదికగా తెలిపారు. ఆయన త్వరగా కోలుకోవాలని, మంచి ఆరోగ్యంతో ఉండాలని 
దేవుడిని ప్రార్థిస్తున్నట్లు  చెప్పారు. వీరితో పాటు పలువురు రాజకీయ ప్రముఖులు 
కేసీఆర్ కోలుకోవాలని ఆకాంక్షించారు.

ప్రొటెం స్పీకర్ గా  అక్బరుద్దీ న్
స్పీకర్ గా ఎవరిని నియమిస్తారు అన్నది కూడా ఆసక్తిగా మారింది. శాసనసభలో సీని-
యర్లు గా ఉన్న ఎమ్మెల్యేలను ప్రోటెమ్ స్పీకర్గా  ఎంపిక చేయడం ఎప్పటి నుంచో  వస్తున్న 
ఆనవాయితీ. ఆ ప్రకారం చూస్తే సభలో ప్రస్తుతం సభలో అందరి కన్నా సీనియర్ మాజీ 
సీఎం కేసీఆర్. ఆయన తొమ్మిది సార్లు  ఎమ్మెల్యేగా ఎన్నికయ్యారు. ఇక...  మాజీ మంత్రి 
హరీష్రావు, పోచారం శ్రీనివాసరెడ్డి ఏడుసార్లు  ఎమ్మెల్యేగా గెలిచారు. ఇక అక్బరుద్దీన్, 
తలసాని శ్రీనివాస్యాదవ్, దానం నాగేందర్, జూపల్లి కృష్ణారా వు, ఉత్తమ్ కుమార్రెడ్డి, 
తుమ్మల నాగేశ్వర్రావు ఆరుసార్లు  ఎమ్మెల్యేలుగా గెలిచారు. వీరిలో ఎవరైనా ప్రోటెమ్ స్పీక-
ర్గా  వ్యవహరించడానికి అంగీకరిస్తే ప్రాసెస్ జరుగుతుంది. ఒకవేళ  అంగీకరించకపోతే... 
ప్రత్యామ్నాయంగా ఇతరులను ఎంపిక చేసి ఆ ప్రక్రియను పూర్తి చేయిస్తారు. బీఆర్ఎస్ 
నుంచి గెలిచిన ఎమ్మెల్యేలు ప్రొటెం స్పీకర్గా  ఉండేందుకు సహజంగానే ఇష్టపడరు. కనుక... 
కాంగ్రెస్ పార్టీ నుంచి గెలిచిన సీనియర్ సభ్యుల్లో నే ఒకరిని ప్రొటెం స్పీకర్గా  ఎన్నుకునే 
అవకాశం ఉందని సమాచారం. ప్రోటెమ్ స్పీకర్గా  ముందుకొచ్చే ఎమ్మెల్యే ముందుగా 
రాజ్భవన్లో  గవర్నర్ సమక్షంలో ప్రమాణ స్వీకారం చేయాల్సి ఉంటుంది. ఆ తర్వాతనే 
సభలో కొత్త ఎమ్మెల్యేలతో ప్రమాణ స్వీకారం చేయిస్తారు. రేపు అసెంబ్లీ సెషన్ పెట్టా లని 
నిర్ణయించడంతో... ఇవాళే ప్రొటెం స్పీకర్ నియామకం జరగాల్సి  ఉంది.స్పీకర్గా  ఎమ్మెల్యే 
గడ్డం ప్రసాద్ కుమార్ ఉండే అవకాశం ఉంది. ఎమ్మెల్యేల ప్రమాణ స్వీకారం తర్వాత 
అసెంబ్లీ స్పీకర్ ఎన్నిక కోసం నోటిఫికేషన్ జారీ చేస్తారు. ఈనెల 10వ  తేదీ (ఆదివారం) 
లేదా ఈనెల 11వ తేదీ (సోమవారం) స్పీకర్ ఎన్నిక జరిగే అవకాశం ఉంది. స్పీకర్గా  వికా-
రాబాద్ ఎమ్మెల్యే గడ్డం ప్రసాద్ కుమార్ను కాంగ్రెస్ హైకమాండ్ ఇప్పటికే ప్రకటించింది. 
దీంతో ఆయన ఒక్కరే ఈ పదవికి నామినేషన్ దాఖలు చేసే అవకాశం కనిపిస్తోంది. దీంతో 
స్పీకర్గా  గడ్డం ప్రసాద్ ఎన్నిక ఏకగ్రీవం కానుంది. స్పీకర్గా   గడ్డం ప్రసాద్ బాధ్యతలు స్వీక-
రించిన తర్వాత... కాసేపు సభను నడిపిస్తారు. శనివారం) నిర్వహించబోతున్న శాసన-
సభ...  కేవలం ఎమ్మెల్యేల ప్రమాణ స్వీకారాల వరకే పరిమితమవుతుందని సంబంధింత 
వర్గా ల ఉంచి సమాచారం అందుతుంది.  స్పీకర్, డిప్యూటీ స్పీకర్ ఎన్నిక తదితర కీలక-
మైన అంశాలను చర్చించేందుకు మరోసారి సెషన్ ఉండొచ్చని సమాచారం వస్తోంది. 
అయితే... ఈ అసెంబ్లీ సెషన్ని ఎన్ని రోజులు  నిర్వహించాలనే దానిపై బీఏసీ సమావేశంలో 
నిర్ణయం తీసుకుంటామని తెలంగాణ ప్రభుత్వ వర్గా లు చెప్తున్నాయి.

జనాలతో ప్రజా భవన్ కళకళ
తమ అర్జీలు ఇవ్వబోతున్నారు. కాంగ్రెస్ పార్టీ ఆరు గ్యారెంటీలను అధికారికంగా ప్రక-
టించినా.. రేవంత్ రెడ్డి ఎక్కడికక్కడ ప్రత్యేక హామీలతో ఆకట్టు కున్నారు. దివ్యాంగురాలు 
రజినికి తొలి ఉద్యోగం ఇస్తానన్నారు, ఆ మాట నిలబెట్టు కున్నారు. ఇక ప్రగతి భవన్ 
ని ప్రజా భవన్ గా మారుస్తానని ఎన్నికలకు ముందే ఆయన ప్రకటించారు. ఆ మాట 
ప్రకారమే సీఎంగా ప్రమాణ స్వీకారం చేసిన రోజే జ్యోతిరావు పూలే ప్రజా భవన్ గా పేరు 
మార్చారు. ప్రజలకు అందుబాటులో ఉంటానని చెప్పారు. ప్రజా భవన్ కు రావాలని ప్రజ-
లకు పిలుపునిచ్చారు. ప్రగతి భవన్ గా ఉన్నన్ని రోజులు ఆ భవనం ముందు ఉన్న ఇనుప 
గేట్లను తాము తొలగించామని చెప్పారు రేవంత్ రెడ్డి. ఆ గేట్లు  తొలగించడం, స్వయంగా 
సీఎం రేవంత్ రెడ్డి ప్రజలకు పిలుపునివ్వడంతో ఈరోజు ఉదయాన్నే అర్జీలతో ప్రజా 
భవన్ కు తరలి వచ్చారు కొంతమంది. ప్రభుత్వాలు మారినా, అధికారులు మారినా 
ప్రజల సమస్యలు కొన్ని అపరిష్కృతంగానే మిగిలి ఉంటాయి. గతంలో చంద్రబాబు 
కూడా వారానికోసారి ఇలా అర్జీలు స్వీకరించేవారు. సీఎం జగన్ ఏపీలో అధికారంలోకి 
వచ్చాక స్పందన పేరుతో ఆ కార్యక్రమాన్ని కొనసాగించారు. ప్రతి సోమవారం ప్రజలు, 
ప్రభుత్వ కార్యాలయాలకు వెళ్లి తమ సమస్యలను చెప్పుకుంటారు. వీటికి తోడు నెలలో 
ఒకరోజు స్పెషల్ గ్రీవెన్స్ అంటూ జిల్లా  కలెక్టర్లే గ్రామాలకు తరలి వచ్చి ప్రజల సమస్యలు 
వినేవారు. ఆ తర్వాత జగనన్నకు చెబుదామంటూ మరో కార్యక్రమం తెరపైకి వచ్చింది. 
ఇంత జరిగినా, ఇన్ని చేస్తున్నా కూడా.. ప్రతి సోమవారం కలెక్టరేట్ లో అర్జీదారులు కిట-
కిటలాడుతుంటారు. సమస్యలు ఎక్కువ, పరిష్కారాలు తక్కువ.. అన్నట్టు  ఉంటుంది 
పరిస్థితి. దీనికి తెలంగాణ సీఎం రేవంత్ రెడ్డి తనదైన మార్కు పరిష్కారం ఎలా చూ-
పిస్తారో చూడాలి. ప్రజా భవన్ లో వారానికోసారి ప్రజా దర్బార్ నిర్వహించే అవకాశ-
ముంది. ప్రతి శుక్రవారం ప్రజలకోసం ప్రజా భవన్ తెరిచే ఉంటుంది. ఆ సమయంలో 
సీఎం రేవంత్ రెడ్డి స్వయంగా వారి అర్జీలను స్వీకరిస్తారని తెలుస్తోంది. మిగతా రోజుల్లో  
అధికారులు వాటిని స్వీకరించి పరిష్కారం సూచించే అవకాశముంటుంది. రేవంత్ 
రెడ్డి హైదరాబాద్ లో అందుబాటులో లేని రోజుల్లో  సీఎస్, లేదా ఇతర అధికారులు ఈ 
కార్యక్రమాన్ని కొనసాగించే అవకాశముంది. అధికారంలోకి వచ్చిన కొత్తల్లో  ఎవరైనా 
ఇలాంటి కార్యక్రమాలను ఉత్సాహంగా ప్రారంభిస్తారు. తాము స్వీకరించిన ప్రతి అర్జీకి 
న్యాయం చేయాలని, ప్రతి బాధితుడికి సంతోషంగా ఇంటికి పంపించాలని అనుకుం-
టారు. అయితే ఇది అనుకున్నంత సులభం కాదని మాత్రం ముందు ముందు తెలుస్తుం-
ది. గతంలో చాలా సార్లు  ఇలాంటి పరిస్థితులు రిపీటయ్యాయి. ప్రభుత్వాలు మారినా 
ప్రజల సమస్యలు మాత్రం కొన్ని అపరిష్కృతంగానే ఉంటాయి. అయితే సీఎం రేవంత్ 
రెడ్డి తనదైన శైలిలో సమస్యల పరిష్కారం కోసం నూతన విధానంతో ముందుకొస్తారని 
అంటున్నారు. ప్రతి అర్జీని లెక్కగట్టి.. సకాలంలో వాటిని పరిష్కరించే మార్గం వెదుకుతా-
రేమో చూడాలి. సమస్యలు పరిష్కారం కాకపోతే మాత్రం ప్రజా భవన్ గా పేరు మార్చినా 
ప్రయోజనం లేదని అనుకోవాల్సిందే. నిజంగానే ప్రజల సమస్యలు పరిష్కారమవుతుం-
టే మాత్రం ప్రజా భవన్ కి సార్థకత లభిస్తుంది. ప్రజా దర్బార్ నిర్వహించడంలో సీఎం 
రేవంత్ రెడ్డి సక్సెస్ అయినట్టు  ప్రజల్లో  బలమైన ముద్ర పడుతుంది.

మట్టి  పూసి హడావిడి
తెలంగాణ సీఎం అధికారిక నివాసంలో ప్రజాభవన్(నిన్నటి వరకు ప్రగతి భవన్) 
వద్ద ఆసక్తికరమైన దృశ్యాలు కనిపించాయి. ప్రగతి భవన్ ప్రారంభోత్సవం టైంలో 
ఏర్పాటు చేసిన శిలాఫలకం ఎదుట సందర్శకులు సెల్ఫీలు తీసుకుంటున్నారు. అయితే 
అందులో కేసీఆర్ పేరప్ై మట్టి పూసి ఉండటాన్ని హైలైట్ చేస్తూ సందర్శకులు సెల్ఫీలు 
దిగుతున్నారు. ఇలాంటి ఫొటోలు కాస్త వైరల్గా  మారుతున్నాయిప్రగతి భవనాన్ని 
ప్రారంభించింది కేసీఆర్ అని రాసి ఉన్న శిలాఫకలం ప్రజాభవన్ ఎంట్రెన్స్లో ఉంది. 
అందులో కే చంద్రశేఖర్రావు అని రాసి ఉన్న పదానికి కొందరు కాంగ్రెస్ లీడర్లు  మట్టి 
పూత పూశారు. ఆయన పేరు కనిపించకుండా చేశారు. దానిపై మట్టిపూశారు. దాన్ని 
గమనించిన సందర్శకులు ఆ ఫలకానికి ఫొటోలు తీస్తున్నారు. సెల్ఫీలు తీసుకుంటున్నా-
రు.దీన్ని నెటిజన్లు  సోషల్ మీడియాలో షేర్ చేస్తున్నారు. దీనిపై రియాక్ట్ అయిన నిర్మాత 
బండ్ల గణేష్ ఇలాంటివి చేయొద్దని సూచనలు చేశారు. ఇది ప్రజాస్వామ్యమని గుర్తు 
చేశారు. ఇలాంటి తప్పులు చేయద్దని సలహా ఇచ్చారు. దీనిపై కొందరు నెటిజన్లు  కూడా 
ఘాటుగా రియాక్ట్ అవుతున్నారు. గెలుపు ఉత్సాహంలో ఇలాంటివి చేయడం సరికాద-
ని అంటున్నారు. ప్రగతి భవన్ను జ్యోతీరావ్పూలే ప్రజాభవనంగా మార్చిన సీఎం రేవంత్ 
రెడ్డి శుక్రవారం ప్రజాదర్బారు నిర్వహిస్తున్నట్టు  ప్రెస్మీట్లో  చెప్పారు. దీంతో శుక్రవారం 
ఉదయానికల్లా  భారీగా జనం ప్రజాభవన్ వద్దకు చేరుకున్నారు. తమ సమస్యలు చె-
ప్పుకోవడానికి బారులు తీశారు. అందరి సమస్యలు విన్న రేవంత్ వాటిని ఆయా శా-
ఖాధికారులకు సిఫార్స్ చేశారు. మరికొన్నింటిని జిల్లా  యంత్రాంగానికి పంపించారు.

- జయభేరి, హైద‌రాబాద్ :

తెలంగాణ రాష్ట్రంలో అధికారం దక్కించుకున్న 
కాంగ్రెస్ పార్టీ తన మేనిఫెస్టోలో  చెప్పిన విధంగా 
మహిళలకి ఆర్టీసీ బస్సులు ఉచిత ప్రయాణానికి 
రంగం సిద్ధం అయింది... అది నేటి నుండి అమలు 
అవుతున్న సందర్భంలో ఆర్టీసీని కాపాడుకునే బాధ్యత 
మనందరిపైన ఉంది.. ప్రభుత్వము అంటే ప్రజలు 
ప్రజలు అంటే ప్రభుత్వం. ఇలా ప్రభుత్వం ప్రజలు ఒక-
రికొకరు సహాయకులుగా మారి ప్రభుత్వం చేసే శాస-
నాలను ప్రజలు ఆమోదిస్తే అది శాసనంగా ఏర్పాటు 
అవుతుంది... ప్రజల సపోర్టు  లేకపోతే శాసనం చేసిన 
ఉపయోగం ఉండదు.. రాజకీయంగా అధికారంలోకి 
రావడానికి ఎన్నెన్ని తాయిలాలు ఆయా రాజకీయ 
పార్టీలు అందించిన వాటిని ఇంప్లిమెంటేషన్ చేసే విధి 
విధానాల్లో  చాలా తేడా ఉంటుంది... ఎందుకంటే ఆర్థిక 
భారంతో కూరుకుపోయే వీలుంది కాబట్టి ఆర్టీసీని ఎలా 
బతికించుకోవాలన్న దానిపై ఒక ప్రభుత్వమే కాదు 
మనం కూడా ఆలోచన చేయాలి...

రాష్ట్ర  ప్రభుత్వానికి మన వంతు 
సహాయంగా కచ్చితంగా ఆర్టీసీ బస్సుల్లో  
ప్రభుత్వానికి సంబంధించిన ఒక ఫోన్ 
నెంబర్ ని స్కాన్ నీ ఆర్టీసీ బస్సుల్లో  
ఉంచితే ఎక్కిన ప్రతి మహిళ ఆ ఫోన్ 
నెంబర్ కు స్కాన్ చేసి నేరుగా ఆర్టీసీ ఖాతా -
లోనికి అమౌంట్ పడే విధంగా 
ఉంటుంది.. ప్రతి ఒక్క మహిళ బస్సు 
ఎక్కిన తర్వాత వారికి తోచిన సహాయాన్ని 
ఆర్టీసీకి అందించే విధంగా ప్రభుత్వం ప్రక -
టనల ద్వారా విధివిధానాలను 
రూపొందించి ఆర్థిక వెలుసుబాటును 
కలిగించే విధంగా ప్రజల సహకారాన్ని తీ -
సుకోవాలి.. ఎందుకంటే బస్సు ఎక్కిన 
ప్రతి మహిళ టికెట్ తీసుకోకుండా ప్రయా -
ణిస్త ుంది కాబట్టి  ఆర్టీసీని మన సొంత 
ఆస్తిగా  భావించి సహాయం చేయమంటే 
ప్రతి ఒక్క మహిళ సహృదయంతో ఫోన్ పే 
గూగుల్ పే స్కాన్ చేసి ఆర్టీసీ కి తమ 
వంతు తోడ్పాటు సహాయాన్ని అందజేస్తా -
రు... ఆర్టీసీ బస్సుల్లో  ఫ్రీ అని గవర్నమెంట్ 
అందించిన ఈ ఉచిత పథకాన్ని ప్రజలు 
కూడా సద్వినియోగం చేసుకునే లాగున వి -
ధివిధానాలను సులువు తరం చేస్తే  పూర్తిగా 
తెలంగాణ ఆర్టీసీపై ఆర్థిక భారం 
పడనుంది... అందుకని ఆర్టీసీ బస్సుల్లో  
తెలంగాణ రోడ్డు  రవాణా సంస్థ  యొక్క 
గూగుల్ పే ఫోన్ పే స్కాన్ అక్కడ పెడితే 
వచ్చిన ప్రతి ఒక్క మహిళ సెల్ఫోన్ 
వాడుతూ ఉండడంతో వారు బస్సులోనైనా 
ఇంటి దగ్గరికి వెళ్లిన తమ ఇంట్లో  నైనా ఆ 

స్కానర్ ని ఫోటో తీసుకొని ఎమౌంటు 
నేరుగా ఆర్టీసీకి కొట్టే  వీలుంటుంది.. 
తద్వారా ఆర్థిక ఫారంలో కొంతైనా ప్రజలు 
భాగస్వామ్యం తీసుకునే అవకాశాన్ని ప్రభు -
త్వం కచ్చితంగా ఏర్పాటు చేయాలి.. 
అంతేకానీ మొత్తాని కి మొత్తం ఫ్రీ పెట్టి  ప్ర -
భుత్వ ఖజానాకు దెబ్బ తీయొద్దు ...
వాస్తవానికి ప్రభుత్వం అందించే ఉచిత పథకాల 
ద్వారా ప్రజల సంక్షేమం మెరుగుపడుతుంది అని 
అనుకోవడం తప్పు.. ఎందుకంటే ఉచితల ద్వారా 
ప్రజల జీవన విధానం ఆర్థిక భారంతో కూరుకుపో-
తుంది... ఎందుకంటే ప్రతిదీ ఉచితం అందివ్వడం 
ద్వారా భవిష్యత్తులో మనం ఏది కొనుక్కోవాలన్నా 
ఎక్కువ డబ్బులు ఖర్చు చేసి కొనుక్కునే అవకాశం 
ఉంటుంది... అందుకనే ఉచితలకు ఇకనైనా సెలవు 
పెట్టి ఉపాధి అవకాశాలను కళ నైపుణ్యాలను గుర్తించి 
వాటిని ప్రోత్సహించి నిరుద్యోగులకు నిరుద్యోగ మహి-
ళలకు ఉపాధి అవకాశాలను కల్పించాలి... మహిళలు 
ముఖ్యంగా తమ ఏదో సంపత్తిని ఉపయోగించి విభిన్న 
రంగాలలో రాణించి వారి అభిరుచికి తగ్గట్టు గా సాహితి 
కళల రంగాలలో వారికి ప్రభుత్వం సపోర్ట్ చేసి వారికి 
చేయూతనందించి తద్వారా ఆర్థిక వనరులను సమకూ-
ర్చుకోవాలి... చేతి అల్లికల తో తయారుచేసిన వాటిని 
ప్రభుత్వం సేకరించి వారికి తగిన పారితోషకాన్ని 
అందించి ప్రజాక్షేత్రంలో వాటిని ప్రజలకు అందించేం -
దుకు మొగ్గు  చూపాలి.. సాంకేతిక శాస్త్ర రంగాలలో 
మనం రోజు రోజుకి అభివృద్ధి చెందుతున్న దేశంలో 
ఉన్నాం కాబట్టి మన జీవన విధానంలో ప్లాస్టి క్ ఎక్కు-
వగా చేతులు మారుతూ వస్తోంది.. ఈ సందర్భంగా 
మహిళలకు చేతివృత్తుల్లో ని వారికి ఆర్థిక సహాయాన్ని 
కార్పొరేషన్ ద్వారా అందించి వారికి స్వయం సహకార 
సంఘాలకు ఆర్థిక వనరులను కల్పించాలి... మహిళా 
సాధికారతకు ఆర్టీసీ బస్సుల్లో  ఉచిత ప్రయాణం మొదటి 
మెట్టు  అయినా ఆర్టీసీని కాపాడుకునే విషయంలో 
మహిళలకు ఆ బాధ్యతను అందిస్తే పూర్తిగా ఇల్లు ను 
చక్కబెట్టు కున్నట్టే ఆర్టీసీను కూడా చక్కబెట్టుకుంటుం ది 
మహిళ... అందుకని ఉచిత ఆర్టీసీ బస్సు ప్రయాణంలో 
కచ్చితంగా ఆ సంస్థకు సంబంధించిన స్కాన్ ఒకటి 

అక్కడ ఏర్పాటు చేస్తే ఎక్కిన ప్రతి ఒక్క మహిళ వారికి 
తోచిన సహాయాన్ని చేస్తూ ఆర్టీసీకి కొంత రాబడిని 
అందించే వెలుసుబాటు ప్రభుత్వం కల్పించాలి.. 
ఎందుకంటే ఆర్టీసీ విలువలతో కూడిన 
రోడ్డు  రవాణా సంస్థ  మనం ఎక్కడికి వెళ్లా ల -
న్న ఆర్టీసీలో ప్రయాణం సురక్షితం అని చి -
న్నప్పటినుంచి చదువుకుంటున్నాం 
కాబట్టి  అలాంటి ఆర్టీసీని కాపాడుకునే 
బాధ్యత నాది మీది మన అందరిదీ... 
ఆర్టీసీ బస్సులు కేవలం మహిళలకే ఉచిత 
ప్రయాణం కాబట్టి  మహిళా శిరోమనులం-
దరూ ఎక్కిన ప్రతి బస్సులో ఆ స్కాన్ ప్రభు -
త్వం ఏర్పాటు చేస్తే  స్కాన్ చేసి మీ వంతు 
సహాయాన్ని అందించండి... కచ్చితంగా 
ప్రభుత్వం ఈ దిశగా ఆలోచిస్త ుందని 
ఆశిస్తూ  ప్రతి బస్సులో ప్రభుత్వానికి సంబం -
ధించిన గూగుల్ ఫోన్ పే స్కాన్ ని 
ఏర్పాటు చేయాలి....

తెలంగాణ రాష్ట్ రంలో 
నేటి నుండి ఆర్టీసీ 
బస్సుల్లో  మహిళలంద-
రికీ ఉచిత ప్రయాణం 
కొనసాగింది. అయితే 
ఈ ఉచిత ప్రయాణం 
వల్ల  మహిళల గురించి 
వచ్చే ఆదాయం రోజుకి 
12 నుంచి 13 కోట్ల  
రూపాయలు ఆర్థిక 
భారం ఆర్టీసీ పై 
పడనుంది... ఇలాంటి 
భారాన్ని తగ్గించే ప్రయ -
త్నం గా జయభేరి 
కౌంటర్ విత్ కడారి         
శ్రీనివాస్ అందిస్తు న్న 
సమర్థమైన రాజకీయ 
విశ్లేషణ...

...-  కడారి శ్రీనివాస్
సీనియర్ రాజకీయ విశ్లేషకులు

9848 962 799

ఆర్టీసీలో 
మహిళలకు ఫ్రీ

గూగుల్, 
ఫోన్ పే, 
స్కాన్ ని 
ఏర్పాటు 

చేయండి..!

కార్న్ బర్టర్ పరికరం అందజేత
- జయభేరి, మేడ్చల్ :

గుండ్లపోచంపల్లి మున్సిపాలిటీ పరిధి కండ్లకోయలోని సీఎంఆర్ సెట్ కళాశాల విద్యా-
ర్థు ల బృందం తయారు చేసిన కార్న్ బర్ట్సర్ పరికరాన్ని మండలంలోని మునీరాబాద్ గ్రా-
మానికి చెందిన తారాబాయ్ కు అందజేశారు. ప్రజల సమస్యలకు సాంకేతిక పరిష్కారం 
చూపేందుకు గాను కళాశాల అధ్యాపకులు సురేశ్ రామ్, రవికిరణ్ పర్యవేక్షణలో విద్యా -
ర్థు లు శ్రీరామ్, దీపిక, శశికుమార్, తేజశ్రీ, కృతికల బృందం సోలార్తో పనిచేసే మొక్కజొ-
న్న పొత్తులు వేరుచేసే పరికరాన్ని తయారుచేశారు. గురువారం గ్రామ సర్పంచ్ గణేశ్, 
ఉపసర్పంచ్ నర్సింగ్ రావు తో కలిసి విద్యార్థు ల బృందం గ్రామానికి చెందిన వ్యాపారి 
తారాబాయ్క అందజేశారు. ఈ సందర్భంగా వారు మాట్లా డుతూ మొక్కజొన్న పొత్తులు 
వేరుచేసే సమయంలో రైతులు ఇబ్బంది పడే శ్వాసకోశ వ్యాదులు, చేతి నొప్పి సమస్యలు 
పరికరంతో తోలగిపోతాయని తెలిపారు. కార్యక్రమంలో ప్రిన్సిపాల్ నారాయణ, దేవదాస్, 
అధ్యాపకులు, విద్యార్థు లు పాల్గొన్నా రు.

u	 గుండ్లపోచంపల్లి ప్రభుత్వ పాఠశాల 
సుపరిపాలన దినోత్సవంలో పాల్గొ న్న జిల్లా  
నోడల్ అధికారి మురళీకృష్ణ

- జయభేరి, మేడ్చల్ :
విద్యార్థు లు విద్యతో పాటు నైతిక విలువలను అలవర్చుకోవాలని 
జిల్లా  నోడల్ అధికారి మురళీకృష్ణ అన్నారు. గుండ్లపోచంపల్లి ప్రభు-
త్వ ఉన్నత పాఠశాలలో  సుపరిపాలన దినోత్సవం నిర్వహించారు. 

పదవ తరగతి విద్యార్థు లు అధికారులు, ఉపాధ్యాయులుగా మారి 
పాత్రలో పోషించారు. కార్యక్రమంలో పాల్గొ న్న నోడల్ అధికారి 
విద్యార్థు లకు పలు సూచనలు చేశారు. ఉత్తమ ప్రదర్శన ఇచ్చిన వి-
ద్యార్థు లకు బహుమతులు అందజేశారు. భారతీ ఫౌండేషన్ ఆద్వ-
ర్యంలో పాఠశాల గ్రంథాలయ పోడియం, పుస్తకాలు అందించారు. 
ఈ ఏడాదికి గాను ఉత్తమ విద్యార్థు లకు ప్రధానోపాధ్యాయులు 
రంగాచారి మెడల్స్, ప్రశంసా పత్రాలను ప్రధానం చేశారు. కార్య-
క్రమంలో ఉపాధ్యాయులు, విద్యార్థు లు పాల్గొన్నా రు.

గుర్తు తెలియని మృతదేహం లభ్యం
- జయభేరి, మేడ్చల్ : 

చెరువులో గుర్తుతెలియని వ్యక్తి మృతదేహం లభ్యమైన ఘటన మేడ్చల్ పట్టణంలో చోటు చేసుకుంది. 
ఎస్ఐ నవీన్ రెడ్డి తెలిపిన వివరాల ప్రకారం మేడ్చల్ పెద్ద చెరువులో నీటిపై మృతదేహం తేలియడు-
తున్నట్లు  గుర్తించిన స్థా నికులు పోలీసులకు సమాచారం ఇవ్వగా సంఘటన స్థలికి చేరుకుని మృతదే-
హాన్ని వెలికితీశారు. 35 ఏళ్ల వయస్సు గల మృతుడి వివరాలు తెలియకపోవడంతో గుర్తుతెలియని 
వ్యక్తిగా కేసు నమోదు చేసి మృతదేహాన్ని గాంధీ మార్చురీకి తరలించారు.

నైతిక విలువలు అలవర్చుకోవాలి



జనరల్ న్యూస్ 3శనివారం
09.12.2023

ఎమ్మెల్యే బండారి లక్ష్మారెడ్డి  కి 
అభినందనలు 

- జయభేరి, ఉప్పల్ :

ఉప్పల్ నియోజకవర్గా నికి నూతనంగా ఎన్నికైన శాసనసభ్యులు బండారి లక్ష్మారె-
డ్డిని చర్లపల్లి గౌడ సంఘం సభ్యులు మర్యాద పూర్వకంగా కలిసి శాలువతో సత్క-
రించి అభినందనలు తెలిపారు. గతంలో తెలుగుదేశం ప్రభుత్వం కేటాయించిన 
5ఎకరాల స్థలం సమస్యను పరిష్కరించాలని లక్ష్మారెడ్డిని గౌడ సంఘం సభ్యులు 
కోరారు. ఈ సందర్భంగా గౌడ సంఘం సమస్యను పరిష్కరించేందుకు కృషి చే -
స్తానని ఆయన హామీ ఇచ్చారు. ఈ కార్యక్రమంలో అధ్యక్ష, కార్యదర్శులు కాసుల 
ఆనంద్ రాజ్గౌ డ్, రుద్రగోని రాంచందర్ గౌడ్, రాగీరు నర్సింహ గౌడ్, నిమ్మల 
అశోక్ గౌడ్, బొడిగె రాజుగౌడ్, కె ప్రేమ్ గౌడ్, ఆర్ నాధం గౌడ్, కె బాలకృష్ణ గౌడ్, 
ఆర్ బాబు గౌడ్, బి ఙ్గా నేశ్వర్ గౌడ్, శ్రీరాములు గౌడ్, బి క్రాంతి గౌడ్, బి రజనీకాంత్ 
గౌడ్, రాము గౌడ్ తదితరులు పాల్గొన్నా రు.

మీ అభిమానం.. 
మీ ప్రేమ ఎల్లవేళలా ఉండాలి

- జయభేరి, కాప్రా :

ఉప్పల్ ఎమ్మెల్యే బండారి లక్ష్మారెడ్డి శుభాకాంక్షలు తెలిపిన పలువురు నాయకులు, 
కార్యకర్తలు, అభిమానులు. సైనిక్ పూరి లోని BRS పార్టీ కార్యాలయం లో 
నూతనంగా ఎన్నికైన ఉప్పల్ ఎమ్మెల్యే బండారి లక్ష్మారెడ్డి ని కలిసి శుభాకాంక్షలు 
తెలిపేందుకు శుక్రవారం బిఆర్ఎస్ పార్టీ నాయకులు, కార్యకర్తలు, పలు కాలనీల 
సంక్షేమ సంఘం సభ్యులు, అభిమానులు. ఎమ్మెల్యే నివాస కార్యాలయం వద్దకు 
భారీగా చేరుకొని శుభాకాంక్షలు తెలియజేశారు. ఈ సందర్భంగా ఎమ్మెల్యే 
బండారి లక్ష్మారెడ్డి మాట్లా డుతూ.. మీ అభిమానం, మీ ప్రేమ ఎల్లవేళలా ఇలాగే 
ఉండాలన్నారు.

గృహ ప్రవేశ వేడుకల్లో  
పాల్గొ న్న ఎమ్మెల్యే మల్లా రెడ్డి

- జయభేరి, శామిర్ పేట్, డిసెంబర్ 8:

మేడ్చల్ జిల్లా  శామిర్ పేట్ లో బీఆర్ఎస్ నాయకులు వంగ వెంకట్ రెడ్డి నూతన 
గృహ ప్రవేశ మహోత్సవానికి స్థా నిక ఎమ్మెల్యే మల్లారెడ్డి  హాజరయ్యారు. ఈ సంద-
ర్భంగా ఎమ్మెల్యే మల్లారెడ్డి  కి నేతలు ఆత్మీయ స్వాగతం పలికారు. అదేవిధంగా గత 
కొంతకాలంగా అనారోగ్యంతో బాధపడుతున్న మండల బీఆర్ఎస్ అధ్యక్షుడు విలా -
సాగరం సుదర్శన్ ఇంటికి వెళ్లి అతని ఆరోగ్య పరిస్థితి ని అడిగి తెలుసుకున్నారు. 
కాగా ఎమ్మెల్యే మల్లారెడ్డి  వెంట మహ్మద్ అఫ్జల్ ఖాన్, మజీద్ పూర్ సర్పంచ్ సరసం 
మోహన్ రెడ్డి, ఉప సర్పంచ్ నర్లరమేష్ యాదవ్, రైతు సహకార సంఘం ఉపా-
ధ్యక్షుడు ఐలయ్య యాదవ్,నాయకులు దండుగుల మైసయ్య, షేక్ చాంద్ పాషా, 
భూమి రెడ్డి, దాసరి బాబు, మేడి రవి, వార్డు  సభ్యులు సత్యనారాయణ, ఉప్పలయ్య, 
రవిందర్, నవీన్ ముధిరాజ్,దూడల శ్రీకాంత్ గౌడ్, డి . శ్రీకాంత్ గౌడ్,భద్రి,బాబు, 
షేక్ సాజిద్, మహేందర్ తదితరులు పాల్గొన్నా రు.

జిల్లా  స్థాయి  అథ్లెటి క్స్ పోటీలకు ఎంపిక
- జయభేరి, డిసెంబర్ 8:

ఈ నెల 10న అండర్ 14&16 బాల బాలికలకు జిల్లా  స్థాయి  అథ్లెటిక్స్ పోటీలు 
నిర్వహించనున్నట్లు   మేడ్చల్ జిల్లా  అథ్లెటిక్ అసోసియేషన్ ఆర్గనైజేషన్ సెక్రటరీ 
కూరపాటి రాజశేఖర్ తెలిపారు. ఈ నెల 10న తెలంగాణ క్రీడా పాఠశాలలో పరుగు 
పందెం, జంపింగ్, త్రో బాల్ పోటీలు నిర్వహించనున్నట్లు  , ఈ పోటీల్లో  పాల్గొ న 
దలిచే క్రీడా కారులు తెలంగాణ క్రీడా  పాఠశాలలో తమ పేర్లు  నమోదు చేసుకో -
వాలని లేదా 9849612733 నంబర్ కి ఫోన్ చేసి పేర్లు  నమోదు చేసుకోవాలని 
సూచించారు. ఈ పోటీల్లో  ఉత్తమ ప్రతిభ కనబర్చిన క్రీడాకారులు ఈ నెల 19న 
జరిగే జాతీయ స్థాయి  పోటీల్లో  పాల్గొంటా రని వెల్లడించారు.

- జయభేరి, హైదరాబాద్, డిసెంబర్ 8
తెలంగాణ ఎన్నికల ప్రచారంలో కాంగ్రెస్ ఇచ్చిన ఆరు 
హామీల అమలుపై ప్రభుత్వం వేగంగా చర్యలు చేపట్టిం-
ది. ఇందులో భాగంగా రాష్ట్రంలో మహిళలకు ఉచిత 
బస్సు ప్రయాణాన్ని డిసెంబర్ 9నుంచే ప్రారంభించాలని 
తెలంగాణ రాష్ట్రంలోని కాంగ్రెస్ ప్రభుత్వం నిర్ణయించిం-
ది. ఈ మేరకు ఇప్పటికే తెలంగాణ రాష్ట్ర రోడ్డు  రవాణా 
సంస్థ (టిఎస్ఆర్టిసి) సజావుగా అమలు చేయడానికి 
రంగం సిద్ధం చేసే ప్రక్రియను ప్రారంభించింది.  ఈ నేప-
థ్యంలోనే టిఎస్ఆర్టిసి సంస్థ ఆపరేషన్స్ ఈడీ మునిశేఖర్ 
నేతృత్వంలో అధికారుల బృందం గురువారం హుటా-
హుటిన కర్ణా టకకు వెళ్లింది. కర్ణా టక  రాష్ట్రంలో మహిళ-
లకు ఉచిత ప్రయాణ సదుపాయం అమలుతీరు, సంస్థపై 
ఆర్థిక ప్రభావం, ప్రభుత్వం నుంచి అందే ఆర్థికసాయం 
తదితర వివరాలను అక్కడి అధికారులతో చర్చించి అన్ని 
విషయాలను తెలుసుకున్నారు. అనంతరం వారు సేకరిం-
చిన ప్రాధమిక సమాచారమంతా సంస్థ ఎండీ సజ్జనార్కు 
అందించారు.  ఈ మేరకు ముఖ్యమంత్రి రేవంత్ రెడ్డితో 
సజ్జనార్ భేటీ అనంతరం మహిళలకు ఉచిత ప్రయాణం-
పై మార్గదర్శకాలు వెల్లడించే అవకాశం ఉంది.ఇకపోతే, 
ముఖ్యమంత్రి రేవంత్రెడ్డితో టిఎస్ఆర్టిసి ఎండీ సజ్జనార్ 
భేటీ అనంతరం మహిళలకు ఉచిత బస్సు ప్రయాణంపై 
మార్గదర్శకాలతో కూడిన స్పష్టమైన ప్రకటన వెలువడనుం-
ది. ఏఏ బస్సుల్లో  మహిళలను అనుమతిస్తారు, ప్రయాణ 
పరిధి ఎంత వరకు నియమిస్తారు అన్నది తెలియనుంది. 
అలాగే, ప్రయాణించే వారు ఏఏ గుర్తింపు కార్డు లు చూ-
పించాల్సి ఉంటుంది తదితరాలను మార్గదర్శకాల్లో  వెల్ల-
డిస్తారు. తెలంగాణ ఆర్టీసీ నిత్యం 12-13 లక్షల కిలోమీటర్ల 
మేర బస్సుల్ని నడుపుతోంది. సగటున రోజుకు రూ.14 
కోట్ల రాబడి వస్తోంది. ప్రస్తుతం ఆర్టీసీ బస్సు ప్రయాణికు-
ల్లో  దాదాపు 40 శాతం మంది మహిళలు ఆర్టీసీ బస్సుల్లో  
ప్రయాణిస్తున్నారు. వీరికి ఉచిత ప్రయాణ సౌకర్యం కల్పిస్తే 
ఆర్టీసీ సంస్థకు రావాల్సిన ఆదాయం సుమారుగా రూ.4 
కోట్ల వరకు తగ్గుతుం దని అంచానా. ఇక సిటీ సర్వీస్ ల 
ద్వారా రోజుకి మరో 50 లక్షలు తగ్గిపోయే వచ్చే అవకాశం 
ఉందని సమచారం..ఈ విషయాలనే ఆర్టీసీ ఎండీ సజ్జనా-

ర్ సీఎం రేవంత్ కు వివరించినట్లు  తెలుస్తోంది.ఆర్టీసీలో 
మహిళలకు ఉచిత ప్రయాణ సౌకర్యం. తెలంగాణ ప్రజల-
కు కాంగ్రెస్ ఇచ్చిన ఆరు గ్యారెంటీల్లో  ఇది కూడా ఒకటి. 
శనివారం నుంచి ఈ గ్యారెంటీ అమలులోకి వస్తుంది. 
ఈమేరకు మంత్రి వర్గంలో నిర్ణయం కూడా తీసుకున్నా-
రు. మొత్తం ఆరు గ్యారెంటీలను వందరోజుల్లో పు అమలు 
చేస్తామని చెప్పిన కాంగ్రెస్ ప్రభుత్వం.. ముందుగా రెండు 
గ్యారెంటీలను అమలులోకి తెస్తోంది. ఆరోగ్యశ్రీ పరిమితి 
పెంపు ఇందులో ఒకటి కాగా, మహిళల ఉచిత ప్రయాణం 
మరో ప్రధాన గ్యారెంటీ.తెలంగాణ కంటే ముందు కర్నాట-
కలో కూడా ఇలాంటి గ్యారెంటీలను ప్రకటించి కాంగ్రెస్ 
అధికారంలోకి వచ్చింది. అక్కడ కూడా మహిళల ఉచిత 
ప్రయాణం అనే పథకాన్ని అమలులోకి తెచ్చింది కాంగ్రెస్. 
మొదట్లో  కాస్త ఇబ్బంది పడ్డా .. తర్వాత అంతా సర్దు కుపో-
యింది. కర్నాటక ప్రభుత్వం ఈ ఏడాది జూన్ నుంచి 
బస్సుల్లో  మహిళలకు ఉచిత ప్రయాణానికి అనుమతి 

ఇచ్చింది. కర్నాటకలో మొత్తం 22 వేల పైచిలుకు బస్సు-
లున్నాయి. ఇందులో ఆర్డినరీ, ఎక్స్ ప్రెస్ బస్సుల్లో  మాత్రమే 
మహిళలకు ఉచిత ప్రయాణ అవకాశం ఉంది. ఈ పథకం 
అమలులోకి రాకముందు.
 కర్నాటక బస్సుల్లో  సగటున పురుషులు 60శాతం మంది 
ప్రయాణిస్తుండగా, మహిళలు 40శాతం మంది ప్రయాణి-
స్తున్నారు. ఉచిత ప్రయాణ పథకం అమలులోకి వచ్చాక 
ఈ నిష్పత్తిలో మార్పు వచ్చింది. మహిళల సంఖ్య గణనీ-
యంగా పెరిగింది. ప్రస్తుతం అక్కడి బస్సుల్లో  మహిళలు 
55శాతం మంది ప్రయాణిస్తుండగా, పురుషుల సంఖ్య 
సహజంగానే 45కి పడిపోయింది. మహిళలే ఎక్కువగా 
బస్సులు ఎక్కుతున్నారు. కర్నాటకకు చెందిన స్థా నిక 
మహిళలకే ఆ బస్సుల్లో  ఉచితంగా ప్రయాణించే అవకా-
శముంది. కర్నాటక రాష్ట్రంలో తిరిగే బస్సుల్లో  మాత్రమే 
ఈ వెసులుబాటు ఉంది. అంతర్ రాష్ట్ర సర్వీసుల్లో  మహి-
ళలకు ఉచిత ప్రయాణం లేదు. తెలంగాణలో ఈ పథకం 

అమలులోకి వస్తుంది. కేబినెట్ మీటింగ్ తర్వాత మంత్రి 
దుద్దిళ్ల శ్రీధర్ బాబు ఈ పథకంపై వివరాలు తెలియజే-
శారు. ఈనెల 9 నుంచి మహిళలు తమ గుర్తింపు కార్డు  
చూపించి బస్సుల్లో  ఉచితంగా ప్రయాణించవచ్చు అని 
చెప్పారు. ఆధార్ కార్డు  లేదా ఇతర కార్డు లు చూపించి 
మహిళలు ఉచితంగా బస్సుల్లో  ప్రయాణించే అవకాశ-
ముంది. దీనిపై కాసేపట్లో  విధవిధానాలు ఖరారు కానున్నా-
యి. ముఖ్యంగా ఈ పథకం ఆ రాష్ట్రంలోని మహిళలను 
ఉద్దేశించి ప్రవేశపెట్టింది. అందుకే స్థా నికత చూసేందుకు 
గుర్తింపు కార్డు లు అడుగుతున్నారని తెలుస్తోంది. ఇతర రా-
ష్ట్రా ల గుర్తింపు కార్డు లు ఉన్నవారికి తెలంగాణ రాష్ట్ర సర్వీ-
సుల్లో  ప్రయాణించే అవకాశం ఉండదని అంటున్నారు. 
ప్రస్తుతానికి నిబంధనల గురించి ఆర్టీసీ ఎలాంటి ప్రకటన 
విడుదల చేయలేదు. ఆర్టీసీ పూర్తి వివరాలు, నియమనిబం-
ధనలు బయటపెడితే ఈ పథకంపై అందరికీ అవగాహన 
వచ్చే అవకాశముంది.
మహిళలకు బస్సుల్లో  ఉచిత ప్రయాణం అంటే.. వెంటనే 
దాని ప్రభావం ఆర్టీసీతోపాటు ఆటోవాలాలపై కూడా 
పడుతుంది. ఇప్పటి వరకు ఆటోలు ఎక్కి ప్రయాణిం-
చినవారంతా.. ఆర్టీసీ బస్సుకోసం వేచి చూస్తారు. కాస్త 
ఆలస్యమైనా ఆర్టీసీ ప్రయాణాన్నే కోరుకుంటారు. అంటే 
పరోక్షంగా ఆటోవాలాలు ఇబ్బంది పడాల్సి వస్తుంది. 
కర్నాటకలో కూడా ఈ సమస్య ప్రారంభమైంది. అయితే 
మహిళల స్థా నంలో పురుషులు ఎక్కువగా ఆటోలు 
ఎక్కడం వల్ల ఆ నష్టం కాస్త భర్తీ అయింది. తెలంగాణ-
లో కూడా ఇలాంటి సమస్య ఇప్పుడు తెరపైకి వస్తుంది. 
దీనికి ప్రభుత్వం ఎలాంటి చర్యలు తీసుకుంటుందో వేచి 
చూడాలి. ఇప్పటి వరకు మహిళలు టికెట్ కొని ప్రయాణిం-
చేవారు, ఇకపై వారు టికెట్లు  కొనరు. మహిళలు ఎక్కువ-
మంది బస్సులో నిండిపోతే.. పురుషులకు స్థా నం ఉండదు. 
అంటే మహిళల ప్రయాణాలు పెరుగుతాయి, ఆటోమేటిక్ 
గా పురుషుల టికెట్లు  తగ్గిపోతాయి. ఈమేర ఆర్టీసీకి నష్టం 
వస్తుంది. దీన్ని ప్రభుత్వం భరించాల్సి ఉంటుంది. ప్రభు-
త్వం నెలనెలా ఈ ఖర్చులను భరిస్తూ ఆర్టీసీకి సాయం చేస్తే 
పథకం సాఫీగా అమలవుతుంది. ఎక్కడ తేడా వచ్చినా ఈ 
పథకం అభాసుపాలవుతుంది.

ఇక ఆర్టీసీ బస్సుల్లో  మహిళలకు ఫ్రీ
అమల్లో కి వచ్చిన ఫస్ట్ గ్యారంటీ

- జయభేరి, డిసెంబర్ 8 :
కబ్జా కు గురైన అద్రాస్ పల్లి గ్రామ ప్రభుత్వ 
భూములు వెంటనే కాపాడాలని గ్రామస్తులు 
మేడ్చల్ కలెక్టరేట్ ఎదుట ఆందోళన చేపట్టా -
రు. శుక్రవారం మూడుచింతలపల్లి మండలం 
అద్రాస్ పల్లి గ్రామస్తులు కలెక్టరేట్ ఎదుట 
బైఠాయించి పెద్ద ఎత్తున ఆందోళన చేశారు. 
ఈ సందర్భంగా పలువురు మాట్లా డుతూ 
అద్రాస్ పల్లి గ్రామంలోని సర్వే నెంబర్ 235లో 
సుమారు 15 ఎకరాల ప్రభుత్వ భూమిని 
ప్రైవేటు వ్యక్తులు కబ్జా కు పాల్పడుతున్నారని 
ఆరోపించారు. ఈ విషయంపై అధికారులకు 
ఎన్నిసార్లు  విన్నవించుకున్నా ఫలితం లేకుండా 
పోయిందని ఆవేధన చెందారు. గతంలో జిల్లా  
కలెక్టర్ , తహసీల్దా ర్ కి పలుమార్లు  ఫిర్యాదు 
చేసినా ఫలితం లేదని ఆవేదన వ్యక్తంచేశారు 
. ప్రభుత్వ భూమి అన్యాక్రాంతమవుతోందని 
అధికారుల దృష్టికి తీసుకువచ్చినా పట్టించుకో -
కపోవడంలో ఆంతర్యం ఏమిటని ప్రశ్నించారు. 
ప్రభుత్వ భూములు కబ్జా లనుండి కాపాడాల్సిన 
అధికారులే కాలయాపన చేస్తూ కబ్జా దారులకు 
కొమ్ముకాస్తున్నారేమో అన్న సందేహం కలు-
గుతోందన్నారు. ప్రభుత్వ భూములు కాపాడు-
కోవడానికి తాము నానా తంటాలు పడాల్సి 
వస్తోందని ఆవేధన వ్యక్తం చేశారు. ఇప్పటి కైన 
జిల్లా  కలెక్టర్ స్పందించి, ఈ భూములు సర్వే 

చేయించి కాపాడాలని కోరారు. అదేవిధంగా 
ప్రభుత్వ భూములు కబ్జా లకు పాల్పడుతున్న 
వారిపై చట్టపరంగా కఠిన చర్యలు తీసుకోవా -
లని డిమాండ్ చేశారు.లేని పక్షంలో  గ్రామ ప్ర-
జలంతా ఏకమై కలెక్టరేట్ ను ముట్టడిస్తామని 
హెచ్చరించారు.
తమ గ్రామంలో అన్యాక్రాంతం అవుతున్న 
ప్రభుత్వ భూములు కాపాడాలని కలెక్టరేట్ కా -
ర్యాలయానికి వచ్చి న్యాయం చేయాలని కోరితే, 
జిల్లా  కలెక్టర్ స్పందించకపోవడం శోఛనీయం 
అన్నారు. జిల్లా  కలెక్టర్ కు వినతి పత్రం అంద-
జేసేందుకు కార్యాలయానికి వెలితే నిర్ధాక్షి న్యం-
గా గ్రామస్తులను వెనక్కి పంపిచారని ఆగ్రహం 
చెందారు. ధర్నా చేసిన వారి వినతి పత్రం 
తీసుకోనని, అదనపు కలెక్టర్ కు ఇవ్వమని 

పంపించడం సిగ్గు చేటన్నారు. బాధ్యత గలజిల్లా  
కలెక్టర్ ఈ విధంగా ప్రవర్తించడం ఎంతవరకు 
సమంజసమని వారు ప్రశ్నించారు. 
అధికారులు పట్టించుకోక పోవడం, ప్రభుత్వ 
భూములు కబ్జా లకు గురికావడంపై రాష్ట్ర ము-
ఖ్యమంత్రి రేవంత్ రెడ్డి దృష్టికి తీసుకెల్తామని పే-
ర్కొన్నారు. గ్రామస్తులంతా కలిసి ముఖ్యమంత్రి 
ప్రజాదర్బార్లో  ఫిర్యాదు చేసి, కబ్జా లపాలైన ప్రభు -
త్వ భూములు కాపాడుకుంటామని తెలిపారు. 
ఈ కార్యక్రమంలో అద్రాస్ పల్లి ఉపసర్పంచ్ 
గ్యార జహంగీర్, గ్రామస్తులు ఎల్ల ప్రసాద్, 
బోయిని నర్సింహ్మ, ఎన్. ధయాకర్, డి. మహి, 
దొండ రాజు, ఆది రమేష్, ఆర్. వెంకటేష్, 
నాగరాజు స్వామి, శ్రీపతి, జి.కుమార్, తదిత-
రులు పాల్గొన్నా రు.

తుమ్మ భూమన్న 
ఆశయ సాధనకు కృషి చేయాలి

జై భీమ్ సేవా సంఘం రాష్ట్ర  అధ్యక్షుడు బక్క నరేంద్ర
- జయభేరి, మేడ్చల్ :

తుమ్మ భూమన్న ఆశయ సాధనకు ప్రతి ఒక్కరు కృషి చేయాలని జై భీమ్ సేవా సంఘం 
రాష్ట్ర అధ్యక్షుడు బక్క  నరేంద్ర అన్నారు.శుక్రవారం ఆయన ప్రథమ వరధ్ంతి సందర్భంగా 
మండల పరిధిలోని పూడూరు గ్రామంలోని అంబేద్కర్ విగ్రహం వద్ద ఆయన చిత్రపటా-
నికి పూలమాలవేసి కోవోత్తులు వెలిగించి ఘన నివాళులు అర్పించారు.ఈ సందర్భంగా 
ఆయన మాట్లా డుతూ బడుగు బలహీన వర్గా ల అభివృద్ధి కోసం నిరంతరం పోరాటం 
చేసిన గొప్ప వ్యక్తి తుమ్మ భుమ్మన్నని కొనియాడారు.కార్యక్రమంలో మండల ప్రధాన 
కార్యదర్శి ఏర్పులహరి,గోపనబోయిన పరమేష్,గ్రామ అధ్యక్షుడు దేవక మధు,బక్క అని-
ల్,నాగని మహేష్ తదితరులు పాల్గొన్నా రు.

- జయభేరి, మేడ్చల్ :

గుండ్లపోచంపల్లి మున్సిపాలిటీ పరిధి కండ్లకోయలోని సీఎం-
ఆర్ఐటీ కళాశాలలో మోడల్ యునైటెడ్ నేషన్స్ శుక్రవారం 
ఘనంగా ప్రారంభమైంది. మూడు రోజుల పాటు సాగే నమూనా 
ఐక్యరాజ్య సమితి సదస్సు ప్రారంభ కార్యక్రమంలో సీఎంఆర్ 
గ్రూప్స్ సెక్రటరీ గోపాల్ రెడ్డి, సీఎంఆర్ఐటీ డైరెక్టర్ జంగారెడ్డిలు 

పాల్గొన్నా రు. ఈ సందర్భంగా వారు మాట్లా డుతూ విద్యార్థు లకు 
జాతీయ స్థాయి  అంశాలపై అవగాహన అవసరమన్నారు. విద్యా -
ర్థు ల్లో  అంతర్జా తీయ వాదం పట్ల అవగాహన కల్పించడంలో ఈ 
కార్యక్రమం ఎంతో దోహదపడుతుందన్నారు. కార్యక్రమంలో 
సీఎంఆర్ గ్రూప్స్ సీఈఓ అభినవ్ రెడ్డి, ప్రిన్సిపాల్ సత్యనారా-
యణ, అధ్యాపకులు, విద్యార్ధు లు పాల్గొన్నా రు.

పదవ తరగతి 
విద్యార్థు లకు పుస్తకాలు 

అందజేత
- జయభేరి, మేడ్చల్: 

మేడ్చల్ మున్సిపాలిటీ పరిధి అత్వెల్లి ప్రభుత్వ ఉన్నత పాఠశాలలోని పదవ 
తరగతి విద్యార్థు లకుల మల్కాజిగిరికి చెందిన మల్లికార్జు న్ ఆల్ ఇన్వన్ 
పుస్తకాలను అందజేశారు. పాఠశాలలో ఏర్పాటు చేసిన కార్యక్రమంలో 
ఉపాధ్యాయులతో కలిసి 70 మంది విద్యార్థు లకు ఉచితంగా పుస్తకాన్ని 
అందజేశారు. పరీక్షలు రాసే విద్యార్థు లకు ఆలాన్వన్ పుస్తకం ఎంతో 
ఉపయోగపడుతుందని తెలిపారు. ఈ సందర్భంగా ఉపాధ్యాయులు 
మల్లిఖార్జు నన్ను అభినందించి, దన్యవాదాలు తెలిపారు. కార్యక్రమంలో 
హెచ్ఎం రామారావు, ఉపాధ్యాయులు గడప నవీన్, మంజుల, వసీం, 
పద్మలత, తదితరులు పాల్గొన్నా రు.

ప్రభుత్వ భూములు కాపాడాలంటూ 
కలెక్టరేట్ ఎదుట అద్రాస్ పల్లి  గ్రామస్తు ల ఆందోళన

సీఎంఆర్ఎస్ఐటీలో 
యునైటెడ్ నేషన్స్ ప్రారంభం

ఆయన ప్రత్యేకమైన వ్యక్తి 
అంటున్న మీనాక్షి చౌదరి.. 
ఆ స్టా ర్‌ ఎవరు?
అభిమానులతోపాటు నేను కూడా ‘గుంటూరు కారం’ సినిమాకోసం 
ఆసక్తిగా ఎదురుచూస్తు న్నాను. అందరి ఎదురుచూపులకూ సరైన 
సమాధానం ఇచ్చే సినిమా ‘గుంటూరుకారం’ అని అందాలభామ 
మీనాక్షిచౌదరి అంటున్నది. ఇటీవల ఓ ఇంటర్వ్యూలో ఆమె 
మాట్లా డుతూ... ‘గుంటూరుకారం’ సినిమా గురించి ఆసక్తికరంగా 
మాట్లా డింది. ‘సూపర్‌స్టా ర్‌తో సినిమా ఛాన్స్‌ రాగానే నా ఆనందా-
నికి అవధులు లేవు. తొలిరోజు చాలా టెన్షన్‌ పడ్డా ను. పైగా ఫస్ట్‌డే 
ఫస్ట్‌ షాట్‌ ఆయనతోనే చేశాను. నా భయాన్ని గమనించి, ‘ఎందుకు 
టెన్షన్‌ పడుతున్నావు. కూల్‌గా ఉండు.. కావాలంటే కాసేపు టైమ్‌ 
తీస్కో.. ఏం కాదు..’ అంటూ ధైర్యం చెప్పారు. స్నేహపూర్వకమైన 
ఆయన ప్రవర్తన నాలో భయాన్ని పోగొట్టేసింది. నిజంగా మహేశ్‌ 
లాంటి వ్యక్తులు చాలా అరుదుగా ఉంటారు. ఆయన ఫ్యామిలీప -
ర్సన్‌. మంచి వ్యక్తి.. ప్రత్యేకమైన వ్యక్తి. ప్రతిఒక్కరినీ గౌరవిస్తా రు. 
అందుకే ఆ స్థా యిలో ఉన్నారు’ అంటూ పొగడ్తలతో ముంచెత్తింది 
మీనాక్షి చౌదరి. ‘గుంటూరుకారం’ సంక్రాంతికి విడుదల కానున్న 
విషయం తెలిసిందే.

ఉత్తరాంధ్ర యువకుడిగా..
రామ్‌చరణ్‌ ‘గేమ్‌ఛేంజర్‌’ షూటింగ్‌ చివరి దశకు చేరుకుంది. మరోవైపు బుచ్చిబాబు సానా దర్శకత్వంలో రామ్‌చరణ్‌ 
నటించనున్న ‘ఆర్‌సీ 16’(వర్కింగ్‌ టైటిల్‌)కు సంబంధించిన ప్రీప్రొడక్షన్‌ వర్క్‌ కూడా ఊపందుకుంది. క్రీడా నేపథ్యంతో 
సాగే కథాంశంతో తెరకెక్కనున్న ఈ చిత్రంలో ఉత్తరాంధ్ర ప్రాంతానికి చెందిన యువకునిగా శక్తిమంతమైన పాత్రలో 
రామ్‌చరణ్‌ కనిపించనున్నారు. రష్మిక మందన్నా కథానాయికగా ఖరారైనట్టు  వార్తలు వస్తున్నాయి. రియల్‌లైఫ్‌ సంఘ -
టనల ఆధారంగా బుచ్చిబాబు ఈ కథ తయారు చేసుకున్నట్టు  సమాచారం. ‘ఉప్పెన’ తర్వాత ఆయన తెరకెక్కించనున్న 
ఈ సినిమాపై అంచనాలు భారీగా ఉన్నాయి. ఈ సినిమా ద్వారా బుచ్చిబాబు కొత్తవాళ్లను పరిచయం చేయనున్నాడు. 
ఈ నేపథ్యంలో ఆడిషన్స్‌ నిర్వహించనున్నట్టు  ప్రకటన కూడా విడుదల చేశారు. మైత్రీ మూవీమేకర్స్‌, వృద్ధి సినిమాస్‌, 
సుకుమార్‌ రైటింగ్స్‌ కలిసి నిర్మించనున్న ఈ సినిమాకు ఏ.ఆర్‌.రెహమాన్‌ సంగీత దర్శకుడు.

‘స్త్రీ  2’ కోసం మిల్కీ బ్యూటీ స్పెషల్ సాంగ్.?
ఐదేళ్ల కిందట బాలీవుడ్‌లో ‘స్త్రీ’ సినిమా సృష్టించిన రికార్డు లు అంతా ఇంతా కాదు. కేవలం పదిహేను కోట్ల బడ్జెట్‌తో తెరకెక్కిన ఈ 
సినిమా రూ.180 కోట్ల రేంజ్‌లో కలెక్షన్‌లు కొల్లగొట్టింది. కామెడీ హార్రర్ బ్యాక్‌డ్రాప్‌లో తెరకెక్కిన ఈ సినిమా హిందీ జనాలను 
విపరీతంగా ఆకట్టుకుం ది. రీసెంట్‌గా వచ్చిన ‘భేదియా’ మూవీ డైరెక్టర్‌ అమర్‌ కౌశికే స్త్రీ సినిమాను తెరకెక్కించాడు. అంతేకాకుండా 
ఆయనకు ఇది తొలిసినిమా. తొలి అడుగులోనే ఆ రేంజ్‌ హిట్‌ సాధించాడంటే ఆశా మాశీ కాదు. ఇక రాజ్‌కుమర్‌ రావు, శ్రద్ధా  కపూర్‌ 
తమ తమ పర్‌ఫార్మెన్స్‌తో అదరిగొట్టేశారంతే. కీలక పాత్రలో పంకజ్‌ త్రిపాటి ఓ రేంజ్‌లో అవుట్‌ పుట్‌ ఇచ్చాడు. మొత్తంగా ఆ 
ఏడాది అత్యధిక కలెక్షన్‌లు సాధించిన సినిమాల్లో  ఒకటిగా స్త్రీ నిలిచింది. ఇక ఈ బ్లా క్ బ‌స్ట‌ర్ మూవీకి ‘స్త్రీ 2’ అంటూ సీక్వెల్ వ‌స్తున్న 
విష‌యం తెలిసిందే. బాలీవుడ్ హీరో రాజ్‌కుమార్‌ రావ్‌, శ్రద్ధా  కపూర్ ప్ర‌ధాన పాత్ర‌ల్లో  న‌టిస్తుండ‌గా.. ఈ సినిమాకు కూడా అమర్‌ 
కౌశిక్ ద‌ర్శ‌క‌త్వం వ‌హిస్తున్నాడు. ప్రస్తుతం ఈ సినిమా షూటింగ్ శరవేగంగా జరుపుకుంటుంది. అయితే ఈ సినిమా నుంచి ఒక 
సాలిడ్ న్యూస్ బయ‌టకు వచ్చింది. ఈ సినిమాలో టాలీవుడ్ స్టా ర్ హీరోయిన్ తమన్నా ఓ స్పెష‌ల్ సాంగ్‌లో కనిపించనున్నట్లు  
సమాచారం. దీనికి సంబంధించిన షూటింగ్‌ కూడా పూర్తయిన‌ట్లు  తెలుస్తుంది. ఇక ఈ ఏడాది ‘వా.. నువ్వు కావాలయ్యా’ అంటూ 
‘జైలర్‌’ సినిమాలో రజనీకాంత్‌తో స్టెప్పులు వేసిన త‌మ‌న్నా ఈ పాట‌తో మరోసారి తన డ్యాన్సుతో సందడి చేయడానికి ముస్తాబవు-
తుంది. ఈ విష‌యాన్ని మేక‌ర్స్ త్వర‌లో అధికారికంగా ప్ర‌క‌టించ‌నున్నారు.

యష్‌ కొత్త  చిత్రం 
‘టాక్సిక్‌’
‘కేజీఎఫ్‌’ సిరీస్‌ చిత్రాలతో దేశవ్యాప్తంగా తిరుగులేని ఫాలోయింగ్‌ను సం-
పాదించుకున్నారు కన్నడ అగ్ర నటుడు యష్‌. ఆయన తదుపరి సినిమా 
తాలూకూ అప్‌డేట్‌ శుక్రవారం వెలువడింది. ఈ చిత్రానికి ‘టాక్సిక్‌’ అనే 
టైటిల్‌ను ఖరారు చేశారు. జాతీయ అవార్డు  గ్రహీత గీతూమోహన్‌ దాస్‌ 
దర్శకత్వం వహించనుంది. కేవీఎన్‌ ప్రొడక్షన్స్‌, మాస్టర్‌ మైండ్‌ క్రియేషన్స్‌ 
పతాకాలపై వెంకట్‌ నారాయణ్‌ నిర్మించబోతున్నారు. శుక్రవారం సినిమా 
తాలూకు గ్లింప్స్‌ను విడుదల చేశారు. ‘నువ్వు వెతుకుతున్నది..నిన్ను 
కోరుకుంటున్నది’ అంటూ తన సోషల్‌మీడియా ఖాతాలో ఈ సినిమా 
గురించి వ్యాఖ్యానించారు యష్‌. రెండు వేర్వేరు ప్రపంచాల కలయికగా 
ఈ సినిమా ఉంటుందని దర్శకురాలు పేర్కొంది. డ్రగ్స్‌ నేపథ్య కథాంశమి-
దని సమాచారం. ఈ భారీ బడ్జెట్‌ చిత్రాన్ని 2025 ఏప్రిల్‌ 10న విడుదల 
చేసేందుకు సన్నాహాలు చేస్తున్నారు.




